
ନମସ୍ତେ  ଶରଣ୍ୟେ  ଶିଵେ  ସାନୁକଂପେ
ନମସ୍ତେ  ଜଗଦ୍ଵ୍ୟାପିକେ  ଵିଶ୍ଵରୂପେ  ।
ନମସ୍ତେ  ଜଗଦ୍ଵଂଦ୍ୟପାଦାରଵିଂଦେ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  1 ॥

ନମସ୍ତେ  ଜଗଚ୍ଚିଂତ୍ୟମାନସ୍ଵରୂପେ
ନମସ୍ତେ  ମହାୟୋଗିଵିଜ୍ଞାନରୂପେ  ।
ନମସ୍ତେ  ନମସ୍ତେ  ସଦାନଂଦରୂପେ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  2 ॥

ଅନାଥସ୍ୟ  ଦୀନସ୍ୟ  ତୃଷ୍ଣାତୁରସ୍ୟ
ଭୟାର୍ତସ୍ୟ  ଭୀତସ୍ୟ  ବଦ୍ଧସ୍ୟ  ଜଂତୋଃ  ।
ତ୍ଵମେକା  ଗତିର୍ଦେଵି  ନିସ୍ତାରକର୍ତ୍ରୀ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  3 ॥

ଅରଣ୍ୟେ  ରଣେ  ଦାରୁଣେ  ଶତ୍ରୁମଧ୍ୟେ -
ଽନଲେ  ସାଗରେ  ପ୍ରାଂତରେ  ରାଜଗେହେ  ।
ତ୍ଵମେକା  ଗତିର୍ଦେଵି  ନିସ୍ତାରନୌକା
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  4 ॥

ଅପାରେ  ମହାଦୁସ୍ତରେଽତ୍ୟଂତଘୋରେ
ଵିପତ୍ସାଗରେ  ମଜ୍ଜତାଂ  ଦେହଭାଜାମ୍  ।
ତ୍ଵମେକା  ଗତିର୍ଦେଵି  ନିସ୍ତାରହେତୁ -
ର୍ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  5 ॥

ନମଶ୍ଚଂଡିକେ  ଚଂଡଦୁର୍ଦଂଡଲୀଲା -
ସମୁତ୍ଖଂଡିତା  ଖଂଡିତାଽଶେଷଶତ୍ରୋଃ  ।
ତ୍ଵମେକା  ଗତିର୍ଦେଵି  ନିସ୍ତାରବୀଜଂ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  6 ॥

ତ୍ଵମେକା  ସଦାରାଧିତା  ସତ୍ୟଵାଦି -
ନ୍ୟନେକାଖିଲା  କ୍ରୋଧନା  କ୍ରୋଧନିଷ୍ଠା  ।
ଇଡା  ପିଂଗଳା  ତ୍ଵଂ  ସୁଷୁମ୍ନା  ଚ  ନାଡୀ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  7 ॥

ନମୋ  ଦେଵି  ଦୁର୍ଗେ  ଶିଵେ  ଭୀମନାଦେ
ସଦାସର୍ଵସିଦ୍ଧିପ୍ରଦାତୃସ୍ଵରୂପେ  ।



ଵିଭୂତିଃ  ଶଚୀ  କାଲରାତ୍ରିଃ  ସତୀ  ତ୍ଵଂ
ନମସ୍ତେ  ଜଗତ୍ତାରିଣି  ତ୍ରାହି  ଦୁର୍ଗେ  ॥  8 ॥

ଶରଣମସି  ସୁରାଣାଂ  ସିଦ୍ଧଵିଦ୍ୟାଧରାଣାଂ
ମୁନିମନୁଜପଶୂନାଂ  ଦସ୍ୟୁଭିସ୍ତ୍ରାସିତାନାଂ
ନୃପତିଗୃହଗତାନାଂ  ଵ୍ୟାଧିଭିଃ  ପୀଡିତାନାମ୍  ।
ତ୍ଵମସି  ଶରଣମେକା  ଦେଵି  ଦୁର୍ଗେ  ପ୍ରସୀଦ  ॥  9 ॥

ଇଦଂ  ସ୍ତୋତ୍ରଂ  ମୟା  ପ୍ରୋକ୍ତମାପଦୁଦ୍ଧାରହେତୁକମ୍  ।
ତ୍ରିସଂଧ୍ୟମେକସଂଧ୍ୟଂ  ଵା  ପଠନାଦ୍ଘୋରସଂକଟାତ୍  ॥  10 ॥

ମୁଚ୍ୟତେ  ନାତ୍ର  ସଂଦେହୋ  ଭୁଵି  ସ୍ଵର୍ଗେ  ରସାତଲେ  ।
ସର୍ଵଂ  ଵା  ଶ୍ଲୋକମେକଂ  ଵା  ୟଃ  ପଠେଦ୍ଭକ୍ତିମାନ୍ସଦା  ॥  11 ॥

ସ  ସର୍ଵଂ  ଦୁଷ୍କୃତଂ  ତ୍ୟକ୍ତ୍ଵା  ପ୍ରାପ୍ନୋତି  ପରମଂ  ପଦମ୍
।
ପଠନାଦସ୍ୟ  ଦେଵେଶି  କିଂ  ନ  ସିଦ୍ଧ୍ୟତି  ଭୂତଲେ  ।
ସ୍ତଵରାଜମିଦଂ  ଦେଵି  ସଂକ୍ଷେପାତ୍କଥିତଂ  ମୟା  ॥  12

ଇତି  ଶ୍ରୀ  ସିଦ୍ଧେଶ୍ଵରୀତଂତ୍ରେ  ପରମଶିଵୋକ୍ତ  ଶ୍ରୀ
ଦୁର୍ଗା  ଆପଦୁଦ୍ଧାର  ସ୍ତୋତ୍ରମ୍  ।

